18 Julie 2025 - Lesing 1- Die Groot Johannes Evangelie - Boek 3 (Jakob Lorber)

Oor die bestemming en die ontwikkeling van die
mens

3 Die engel sé: "Absoluut nie, alles is soos jy dit
nou so voortreflik toegelig het. Daarom moet dié
dertig alles probeer om te lewe soos hierdie broers
nou aan hulle sal verduidelik, dan sal hulle gou-gou
in alle opsigte ons broers word.

[2] Elohim gee geen engel en geen mens, wat in
beginsel ook 'n toekomstige engel is, meer as een
volkome eie lewe nie en in dié lewe die vermoé om,
uit hulleself, dit uit te bou tot so na as moontlik aan
Elohim se ewebeeld. Maar as 'n pas geskape engel
of 'n mens die regte weé ken om tot volle
goddelikheid te kom en dit tog nie wil volg nie, moet
hy dit aan homself toeskryf as hy in sy doodswakke,
ongoddelike toestand bly.

[3] Natuurlik kan selfs 'n byna volmaakte gees nooit
in alle ewigheid so eindeloos volmaak soos Elohim
word nie, maar dit is geen probleem nie, want hy
kan tog, wat dit aan betref, alles probeer - natuurlik
binne die orde wat deur Elohim vasgestel is - wat hy
ookal wil. Uiteindelik kan hy ook self, net soos
Elohim, selfstandige wesens skep en hulle "n ewige
vrye bestaan gee en dan met sulke wesens die
hoogste vreugde en saligheid belewe, net soos wat
'n vader op aarde dit belewe met sy goed
ontwikkelde kinders - en dit is 'n meer as voldoende
gelykenis met Elohim!

[4] Self het ek reeds verskeie wérelde met klein
sonne geskape en dit self heeltemal bevolk. En al
hierdie wérelde is meestal beter van alles voorsien
as hierdie aarde van julle. Alles plant hom daar net
so voort soos hier en die geeste kan daar, net soos
hier, 'n groot volmaaktheid bereik. En waarom sou
hulle dit ook nie kan doen nie? Uiteindelik kom elke
gees tog uit Elohim, soos ook die kiem van
toekomstige gewasse nou al verskeie miljarde kere
uit die kiem van die vroeére sade wat gereproduseer
is.

[5] En as julle, as nakomelinge van die Satan,
Elohim se Gees nog in julle dra, hoeveel te meer
dan die nakomelinge van o6ns goddelike Skep-
pingskrag, wat dieselfde as Elohim s'n is!

[6] En kyk, dit alles kan julle ook bereik as julle die
wee sal volg wat aan julle getoon word! Die van julle
wat dit nie wil volg nie, sal op die keper beskou, dit
sekerlik aan homself te wyte wees as hy vir
ondenkbare lang tye in sy dodelike swakke, nie-
goddelike bestaan sal bly.

[7] Laat niemand van julle daarom die wéreldse en
sy liggaam méér liefhé as sy gees nie! Elkeen moet
hom véor alles anders slegs instel op die geestelike,
dan sal hy ook die vinnigste dit ontvang wat van die
gees is, naamlik algehele gelykheid aan Elohim!

[8] Wie hom egter meer besig wil hou met die
wéreldse en die liggaamlike, het dit heeltemal aan
homself te wyte dat hy altyd in die duistere gebied
van die dood sal bly.

[9] Die hele lewe kan voortdurend in "n altyd meer
volmaakte lewe oorgaan as hy die moeite sal doen
om verder te gaan op die weg van die vasgestelde,
goddelike orde. Bly die lewe egter in 'n bepaalde
opsig agter, veral aan die begin van die groot
lewensweg, wel, dan kom dit ook vanselfsprekend
nie verder nie, maar bly staan en verwelk uiteindelik
soo0s 'n grashalm in die winter wanneer dit, volgens
Elohim se orde, sy lewensvrug nou eenmaal verloor
het.

[10] Wees daarom geestelik aktief en doen jou
uiterste bes daarvoor! Laat geen stap wat jy neem,
jou berou nie! Want dan word elke daad en elke stap
altyd begelei deur Elohim se grootste seén.

[11] Dink veral nie daaraan dat ek, as engel wat al
so volmaak is, dat ek my nou aan 'n totale niksdoen
sou kon oorgee nie! Ek wen nou oneindig baie deur
my aanwesigheid hier, en sal my eie skeppings
voortaan nog meer volmaak daar kan stel. As ek, as
suiwer en volmaakte gees, hier so onskatbaar baie
kan wen, hoeveel te meer geld dit dan vir julle, wat
so ver agter my in volmaaktheid staan!

[12] Dank JaHWeH Elohim daarom dat Hy aan julle
hierdie gewyde kans vol barmhartigheid gegee het,
waardeur julle in één uur meer vir jul gees sal kan
bereik, as met julle wéreldse onderwys in
tienduisend jaar!

[13] Kyk, sulke besonder kanse vol barmhartigheid
gee Elohim maar baie min aan 'n wéreld. Elkeen
wat die voorreg het om deelgenoot van so 'n
geleentheid te wees, moet dit dan ook met al sy krag
vir sy gees benut.

[14] As Elohim érens "n profeet stuur of opwek, moet
hulle hulleself om hom heen verdring om vir hul eie
beswil die gewyde woord van Elohim te hoor, want
Elohim wek slegs eenmaal in 'n honderd jaar sulke
manne met diepe, ware, hemelse wysheid op.

[15] Groot profete egter, deur wie Elohim die mense
van die aarde baie en belangrike dinge wil meedeel,
word hoogstens elke duisend tot tweeduisend jaar
na die mense van hierdie aarde gestuur. Hul doel is
om die mense enersyds so ruim en uitgebreid
moontlik die verdere, nuwe weé van Elohim tot nog
groter volmaaktheid te wys en andersyds weg te
voer van die talle dwaalweé wat hulle vir hulself
gemaak het en terug te bring na die enigste regte
weg.

[16] Want kyk, in Elohim se groot skepping staan
niks stil nie, net soos wat die tyd op aarde ook nooit
stilstaan nie! Die geeste maak altyd sigbaar groot
vordering en omdat so 'n groot vooruitgang in die
ryk van die suiwer geeste voortdurend geboekstaaf
word, mag die onsterflike skepsels op die hemel-
liggame nie agterbly nie, om nie te ver by die ryk van
die geeste agter te raak nie.

[17] Na die verskyning van sulke groot profete gaan
die mense deur eie inspanning ook weer in "'n goeie
rigting, dalk nie oor die algemeen nie maar dan tog
wel op persoonlike vlak. Maar soos wat daar in die
geesteswéreld 'n groot sprong geneem word, is die
altyd ietwat afgeskermde lig van 'n voormalige groot




profeet nie meer so werksaam nie; ‘n nuwe profeet
word opgewek en uitgestuur en die mensdom gaan
dan weer, al is dit aanvanklik individueel, agter
hierdie groot sprong in die geesteswéreld aan.

[18] So word die menslike natuur tog in 'n paar eeue
vindingryker en presteer uiteindelik in dinge waarvan
die vorige geslagte nooit gedroom het nie.

[19] Maar as op hierdie wyse na ongeveer twaalf tot
vyftien eeue 'n hoogtepunt bereik is, word die
menslike aard van binne af tog traag en bly stilstaan,
wat Elohim op hierdie aarde ook toegelaat het.
Daardeur sal daar altyd alle denkbare ontwik-
kelingsfases te vinde wees omdat die meer aktiewe
mense daaruit die gevolgtrekking sal maak dat,
sonder die openbarings wat van tyd tot tyd verskyn,
die mensdom uit homself duisende jare op dieselfde
plek sal bly staan en geen stap vooruit sal gee nie,
wat julle almal in die praktyk kan sien by die huidige
Indiérs en Agter-Indiérs.

[20] JaHWeH laat dit toe, sodat die mense wat te
eniger tyd daar is, hulself hiervan kan oortuig dat dit
presies so is soos wat ek vir julle voorspel het. Maar
die mense sal hulle uiteindelik self, deur middel van
hulle nakomelinge, moet opvoed. Want vir volke wat
op 'n lae trap van geestelike ontwikkeling staan, wek
JaHWeH nooit "n eie groot profeet op nie. Hy laat
hulle, dit wil sé die onontwikkelde volke, deur die
vernaamste volke van hierdie aarde, wat eintlik
slegs maar deur die openbarings eerste ontwikkel
het, in 'n sekere sin verder opvoed, waarvoor
JaHWeH Sy baie wyse redes het.

[21] Maar die mense wat op 'n hemelliggaam die
naaste aan Elohim staan, moet hulle van so 'n hoé
roeping altyd wel diep en dankbaar bewus wees en
hulle onvermoeid daarvoor beywer, anders is dit hul
eie skuld as hul nakomelinge later ver sal sink onder
die vlak van die Agter-Indiérs, wat ons Sjinese
noem, en uiteindelik, soos die diere, volkome dom
word! - Sé my nou, dertig broers, of julle dit alles wel
duidelik verstaan het!"

Die nuuskierigheid van die fariseérs

4 Die jong fariseér sé&: "Hoé&, verhewe, magtige
gees! Wel baie, maar nog lank nie alles nie!
Daarvoor dank ons jou almal uit die diepte van ons
hart, want jy het werklik met die groot hemelsleutel
geheime ontsluit waarvan ons vroeér nie die minste
vermoedens oor gehad het nie. Ons sal ons van nou
af aan ook alle denkbare moeite troos om op die
regte lewensweg verder te gaan, ons sou dit egter
nog naderby wou leer ken. Maar vir vandag het ons
al meer as voldoende gekry, want voordat ons
geestelike maag dit sal kan verteer, sal ons "n bietjie
tyd nodig hé. Mére sal ons wel ontvankliker wees vir
hoér en meer diepsinnige sake as nou.

[2] Nou sou ons slegs nog "n paar wyse woorde wou
hoor van die Man wat baie wys voorkom, wat langs
die verhewe stadhouer sit en heel onopvallend met
hom praat. Want, ook afgesien daarvan dat hy 'n
engel mag wees, skyn hy julle almal ver te oortref -
sy gelaatsuitdrukking en sy gemaklike voorkoms
tydens jou engelagtige toespraak verraai diepte en
grootsheid!"

[3] Julius sé: "Dit is wel so, maar die Man is nou
eenmaal nie so maklik tot spraak geneig as wat julle
dink nie. As Hy wil, praat Hy dikwels baie en dan is
elke woord soos "n hele skepping vol wysheid. Maar
as Hy volstrek nie wil praat nie, kan niemand Hom
daartoe bring nie. Probeer julle dit self, spreek Hom
aan, dan sal Hy julle wel "n antwoord gee!"

[4] Die jong fariseér sé: "Nee, dit durf ek nie doen
nie, want Hy sou ons wel 'n antwoord kan gee
waaraan jy jou lewe lank aan sal dink! Daarom
onderdruk ons nou ook graag ons waarskynlik baie
ongeleé nuuskierigheid!"

[5] Julius sé: "Nou tree julle werklik baie wys op!
Mére is nog 'n dag, dan sal daar miskien 'n vroeér
en beter geleentheid homself voordoen om met Hom
te praat. Miskien reél Hy vandag nog iets, dan kan
julle Hom gemaklik en rustig beluister."

[6] Daarmee stel ons jong fariseérs hulleself tevrede
en wag op 'n geleentheid om My (JaHshua) te hoor
praat.

[7] Kort daarna kom “n wagmeester uit die rigting
van die see, waar die bekende misdadigers gevange
gehou word, en sé vir Julius: "Meester en gebieder!
Dit is nie meer uit te hou met die vyf roofmoor-
denaars nie. Hulle uiter verskriklike taal en gaan
daarby so ontsettend te kere, dat al die soldate so
ontstel is daaroor dat sommige van hulle, vanweé
die verskriklike en baie brutale lastering, hulleself
nouliks daarvan kan weerhou om hulleself aan die
misdadigers te vergryp nie. Want hulle sé: 'Ons sal
liewer wil sterf as om gedweé sulke ontsettende
boosaardige en brutale lastering aan te hoor!™

[8] Julius vra My: "Meester, wat moet ons daaraan
doen?"

[9] Ek sé: "Daar is nog vyf ure oor tot die mére en so
lank moet die vyf hoofmisdadigers dit uithou! Mens
kan en mag hulle geen oomblik kwytskeld nie! As
die bewakers die laster egter nie kan verdra nie,
moet hulle hulleself terugtrek sodat hulle dit nie hoor
nie; want geeneen van die misdadigers sal daardeur
kan ontsnap nie, want hulle is stewig geboei en los
kan hulle nie kom nie. Daarvoor staan Ek in! Die
sewe politieke gevangenes is nie so moeilik nie en is
rustig, hulle kan met die bewakers hierheen gebring
word, en more sal ons geen moeilikheid met hulle hé
nie. Maar die roofmoordenaars sal ons nog genoeg
moeite gee. Laat dit s6 gebeur, want slegs deur
groot kwelling kan die siel van die slegte roofmoor-
denaars meer en meer bevry word van hulle
satansliggame en die baie bose geeste. Sonder
vrymaking sal daar van genesing glad geen sprake
wees nie."

[10] Na My woorde verwyder die wagmeester hom
en bring My advies dadelik tot uitvoering.



